
M ka na n tʋms foom bũmb ning yĩnga, Wẽnd Tẽn-
tʋʋmã (Wẽnd pʋʋsg la A tɩlgr be a yĩnga) sẽn tʋms

maam ne bũmb ningã? Tɩ f ra bas nin-naande
rẽndame tɩ f saram-a, la f ra bas yaoog sẽn zẽke,

rẽndame tɩ f zẽms a taaba

Yii a Abɩɩ Al-Hayyag Al-asady nengẽ, a yeelame: A Ali ɭbn Abɩɩ Ṭaalib yeela maam: M ka
na n tʋms foom bũmb ning yĩnga, Wẽnd Tẽn-tʋʋmã (Wẽnd pʋʋsg la A tɩlgr be a yĩnga)

sẽn tʋms maam ne bũmb ningã? Tɩ f ra bas nin-naande rẽndame tɩ f saram-a, la f ra bas
yaoog sẽn zẽke, rẽndame tɩ f zẽms a taaba.

[Naṣʋn Ṣahɩɩhʋn (Gom-sikdem sẽn manege)] [A Muslim n togs-a]

Nabiyaamã (Wẽnd pʋʋsg la A tɩlgr be a yĩnga) a ra yɩɩme n tʋmd a Ṣahaabsã, tɩ b ra bas "nin-
naande"- yẽ me la bũmb ning b sẽn maan ne yõor tɩ yaa vɩta, zem tɩ b maan-a lame t'a tar
yĩnga, maa a ka tar yĩnga- rẽndame tɩ b yẽes-a. La b ra bas yaoog sẽn zẽk ye, rẽndame tɩ
zems-a ne tẽngã, la b wã bũmb ning sẽn be a zug sẽn yaa meoongã, maa b maan-a t'a zems
ne tẽnga, n ka zẽk ye, rẽndame tɩ yaa bilf bala, b tõe n zẽk-a-la ne tẽngã sẽn yaa wala
kãntɩɩga.

